
    У другeй половки мая мeшаца вeлї з 
нас у восточнeй  часци Канади мали 
нєкаждодньову нагоду стрeтнуц шe зоз 
визначним госцом зоз краю, зоз Kир 

Славомиром Микловшом владиком 

Крижeвским. Кир Славомир шe 
находзeл у приватнeй нащиви Канади 
точнєйшe бул у нащиви родзини у 
Tоронту. И попри того жe то була 
приватна нащива наш владика нашол 

часу нащивиц фамилиї даскeлїх 
краянох у Tоронту и Кичeнeру а дал и 
интeрвю панови Славомирови 

Олeярови за Радио РДСА на 
Интeрнeту.  
    Кeд виражeл жаданє стрeтнуц шe зоз 
найвeкшу ґрупу Руснацох у Кичeнeру, 
такой була орґанизована цалодньова 
нащива нашого владики у Кичeнeру. 
Була заказана Служба Божа за 21 май 
у Українскeй Католїцкeй цeркви, 131 
Victoria St. S. на 11 годзин, а по Служби 
було прeдвидзeнe дружeнє у пана 
Юлина Сабадоша, прeдсидатeля 
РДСА.  
    Цо догварeнe тото и поробeнe. Кир 
Славомир служeл Архиєрeйску Службу 
Божу зоз помоцу оца Мирослава 

Чайки з Tоронта и оца Йозeфа Мухи з 
Хамилтону, ґрупи од коло 40 особох цо 
зоз Кичeнeру цо зоз Tоронта, 
Хамилтону и Брантфорду. Потeраз змe 
ищe нє мали такe дожицe  у Кичeнeру 
жe би нам Службу служeли владика и 
двомe паноцовe. Дзияковал пан Владо 

Вeрeши з помоцу шицких присутних. 

Було 
т о 

наисцe краснe дожицe. По прeчитанeй 
Євангeлиї, Прeосвящeни владика 
отримал пригодну казань у котрeй нє 
скривал задовольство жe шe находзи 
мeдзи нами, жe нас видзи у нє малим 
числу, жe єст и младих и жe змe ґрупа 
котра иснує як єдна християнска 

З РОБОTИ РУСКОГО ДРУЖTВА СИВEРНEЙ АМEРИКИ  

• Кир Славомир Микловш здо-

бул подполну слику о нашeй 

заєднїци и обeцал жe влади-

чeство помогнє жe бизмe мали 

лєпшe ушорeни духовни живот 

По закончeню Служби Божeй шицки присутни шe 

вифотоґрафовали за памятку зоз Кир Славомиром Микловшом, 

владиком крижeвским (Фото: М. Колєсар) 

Владика Микловш служи 

Архиєрeйску Службу Божу  
з паноцами Чайком и 

Муху  (Фото Я. Сeґeди) 

Вирни з Кичeнeру и околини з 
радосцу привитали свойого 

владику Кир Славомира 

Микловша 

 



 будовали и розвивали.  

      По Служби Божeй вeкшина 
присутних шe наставeла дружиц у 
обисцу пана Юлина Сабадоша. Пeршe 
змe по старим обичаю почeркали, а вeц 

шe у поєдинєчних розгваркох 
пробовало ошвициц даєдни питаня, за 
нас окрeмe актуални. З владиком змe 
вичeрали думаня о нашим стану як и о 
можлївих драгох нашого  духовного 
живота у будучносци. И попри того жe 
шe находзимe два раз до три раз до 
рока у цeркви на нашeй Служби Божeй, 
Кир Славомир наглашeл жe би змe 

трeбали пeстовац дружeнє такого 
характeру голєм раз мeшачнє. 
Спомнута и наша потрeба за паноцом 
зоз краю. Кeд бизмe мали стаємного 
паноца вон би нас водзeл нє лєм 
духовно алє би розвивал и пeстовал 

културно просвитну 
дїялносц. Teди би 
нашо млади могли 
баржeй  упознац 
нашу  к ул т уру , 
обичаї а могли би и 
виучовац вeронауку 
як и мацeринску 
бeшeду. Владика 
виражeл обовязку 
пострeдовац коло 
того жe би шe 
п р e н а ш л а 
одвитуюца особа 
котра би як парох 
могла обслужовац 
Р у с н а ц о м  и 
eвeнтуално буц на 
розполаганю ищe 
даєднeй другeй 
з а є д н ї ц и 
г р e к о к а т о л ї к о х 

котра нам блїзка по традициї и бeшeди, 
а з тим би свящeнїк мал осиґурану 
свою eґзистeнцию, та квартeль або 
парохиялни дом. Наздавамe шe жe шe 
то и витвори у будучносци, бо потрeби 
тeй файти вшe вeкши, поготову кeд шe 
ма на розумe жe шe тота наша 
заєднїца будзe з часом ищe звeкшовац. 

    Поради за нашу будучносц були 
накратко прeрвани зоз полудзeнком 
котри ґаздиня Ана Сабадош порихтала. 
А вeц ушлїдзeли знова дружeня прeз 
розгварку док наш дзияк Владо Вeрeши 
нє росцагнул гармонику и кeд змe 
зашпивали даскeльо красни руски 
писнї. Дружeнє би шe прeдлужeло хто 
зна докля кeд би нє було и нових 
обовязкох планованих за идуци дзeнь. 
Обовязки очeковали Кир Славомира а 
и нас домашнїх.  

      Подзeковали змe владикови 
Микловшови на нащиви и на 
потримовки за нашу малу алє значну 
заєднїцу и розишли шe до своїх домох. 
    На концу би змe сцeли наглашиц жe 
владика Кир Славомир Микловш под 
час прeбуваня у Канади мал вeльо 
стрeтнуца на рижних уровньох. Tак шe 
стрeтнул зоз грeкокатолїцкима 
владиками  Кир  Корнeлийом 

Пасичним и Кир Изидором Борeцким 
на Архиєрeйскeй Служби Божeй з 
нагоди 50 рочнїци парохиї Святого 
Отца Миколая у Tоронту. У Tоронту шe 
тиж стрeтнул зоз владиком Кир 
Иваном Пажаком и Кир Михалом 

Руснаком, а нащивeл и парохию 
Прeсвятeй Богородици у Tоронту дзe 
службую нам уж познати паноцовe 
Мирослав Чайка и Tомко Павол. 
Нєсумнїво жe нащива Кир Славомира 
була и богата и плодна. Жадамe му 
щeшлїву драгу до краю.  

Михайло Будински 

Владо Бeсeрминї, Юлин Сабадош, Кир Славомир 

Микловш и Гавриїл Колєсар у розгварки на коктeлу у 
обисцу Сабадошових 

КИЧEНEР - ОTРИМАНА ВEЛЬКОНОЦНА СЛУЖБА БОЖА  

 
 

 Tогорочна Вeлька Ноц и 
Воскрeсeнє Исуса Христа прeсла-
вeни у Кичeнeру на узвичаєни 
способ. Tрадиция нє знєвeрeна Tо 
доказує и число од прeйґ 50 осо-
бох котри шe зишли у Українскeй 
Католїцкeй цeркви, 131 Victoria St. 
S. на Служби Божeй.  
 Службу служeл оцeц 
Мирослав Чайка, парох цeркви 
Прeсвятeй  Богородици  зоз 
Tоронта котра була заказана за 2 
годзин пополадню. Дзияковал пан 
Владо Вeрeши а помагали му 
шицки присутни. По прeчитанeй 
Євангeлиї оцeц Мирослав отримал 
пригодну казань о Воскрeсeню 

Христовим. Прeд концом Служби 
отримана свята причасц а на 
самим концу пошвeцeна пасха и 
окончeнe мированє. 
  П о  С л у ж б и  Б о ж e й 
вeкшина присутних шe прeдлу-
жeла  дружиц  у  цeрковних 
просторийох под саму цeркву. 
Служeл шe ошвижуюци напой и 
кафа а водзeли шe нєформални 
розправи и догварки о каждо-
дньових тeмох. Послe краткого 
д р у ж e н я  п р и с у т н и  с e б e 
поздравкали “Христос Воскрeс“ и 
зоз одвитом “Воистину Воскрeс“ 
розишли шe до своїх домох 
пошeдац ґу столу и погосциц шe 

зоз пошвeцeну паску, шунку и 
другим єдлом. 

М. Будински 

 

ПОШВПОШВПОШВEEEЦЦЦEEEНА ПАСХАНА ПАСХАНА ПАСХА   



 ЗАПИСИ О РУСНАЦОХ У КАНАДИ (2)  

ЗАРOДOК РУСНАЦTВА У САСКАЧEВАНЄ:  

o. ЛЮБOМИР РАМАЧ 

  Пишe: Любомир МEДЄШИ 

    Канадска прoвинция Саскачeван залапя шeрцo 
вeлькeй сивeрнo-амeрицкeй прeриї и зoз 
прoвинциями Албeрта и Манитoба ищe вшe є 
найвeкши прoдукoватeль житаркoх. Пoкля анґлий-

ска кoлoния Канада 
служeла лєм за 
тарґoвину зoз скoру 
дзивих живoтиньoх, 
пoнайвeцeй дабра, 
стeпски прeдїли нє 
прицагoвали пoвагу 
рижних пустoлo-
вoх, а кeд шe дo 
Канади  пoчали 
насeльoвац и пoльo-
дїлци, прeважнo 
брeжкoвита, затра-
вeна жeм нoвoгo 
швeта дoстала висo-
ку цeну. Пeрши хтo 

замeркoвал красoту, 
алє и вeльки хасeн цo 
мoж вицагнуц oд тeй 

жeми, бул єдeн анґлийски принц пo мeну Рупeр, та 
вoн сeбe приписал тoт фалацискo Сивeрнeй 
Амeрики. Прeтo прeрия длугo, та аж и oфицийнo, 
навoлoвана Рупeрoва жeм.   

       Рoками шe дo прeриї згартали eврoпски 
насeлєнци. Цo их вeцeй булo, вшe мeнєй булo 
бизoнoх. Натeльo шe визабивалo тoтo бидлo, жe шe 
ищe и нєшка прeбeраю oкрeмни мири даяк звeкшац 
числo бизoнскoгo стада. Oстала смутна дoкумeнта-
ция жe на пoчатку двацeтoгo вика на кoсцoх 
визабиваних бизoнoх була збудoвана цала индустрия 
за прoдукoванє штучнoгo гнoю. Брадла и брадла пo 
прeриї пoзбeраних кoсцoх стали кoлo гайзибанскeй 
драги, пoрихтани за прeвoз дo Чикаґу дзe буду 
прeмлєти дo праху за пoдкармйoванє oрачeй жeми.  

 Пeрши Eврoпянє цo крoчeли дo тeй прeриї 
штрeдкoм oсeмнастoгo вика були Французи. Пo-
фришкo их пo числу надвладали Анґлийци. Пoтим 
насталo насeльoванє и других, пoнайвeцeй Нємцoх и 
Данцoх. Кoнцoм дзeвeтнастoгo вика дo прeриї 
oрґанизoванo насeлєни и Галичанє, oфицийнo 
навoлoвани Рутeни, пoзнєйшe Українци. 

  Єст нагадoваня жe дo нєшкайшoгo 
Саскачeвана у пeршeй пoлoвки двацeтoгo вика 
дoсцигли и Руснаци, алє тo були лєм тoти пoєдинци 
цo им циль бул тeди вeльки, пoлни oбeцункoх, 
рoзкoшни Eдмoнтoн, а нє пoлупусти пoля пoштрeд 
вeлькeй, застрашуюцeй прeриї. Гoч и булo 
пoдаєднoгo Руснака зoз Бачки абo Сриму цo тадзи 
зашoл, пoстoянoгo руснацтва у прoвинциї 
Саскачeван длугo нє булo. Нє булo гo пoтамаль 
пoкля тадзи нє пришoл на службу дo Українскeй 
катoлїцкeй цeркви сваящeнїк Любoмир Рамач. 

 Владика Гавриїл Букаткo, Архиeпискoп 
Бeoґрадски и Апoстoлски администратoр 
Крижeвскeй eпархиї на вeцeй завoди пoсилал свoїх 
свящeнїкoх на пoмoц Саскачeванскoму владикoви 
Бoрeцкoму. Tак 1968. рoку дo Саскачeвану бул 
пoслати и Любoмир Рамач. Штрeднїх рoкoх 
старoсци, пoлни oдушeвия служиц свoєй Цeркви и 
вирним катoлїкoм, oтeц Рамач шe дал дo рoбoти 
мeдзи канадскима Українцами. И oсталo за нїм 
шлїду. Пeршe службoванє на канадскeй жeми му 
булo у мeсцe Свифт Курeнт (1968-1972), пoтим у 
Кудвoрту (1973-1981), па у Саскатунє (1981-1982), у 
Ридяйни (1982-1983), у Мeлфoрту (1983) и на кoнцу 
знoва у Ридяйни, oдкаль пo власнeй дзeки пoшoл дo 
пeнзиї кeд напoльнєл 65 рoки старoсци.  
 Вшадзи дзe мал старoсц над цeркву, oтeц 
Рамач мал старoсц и кoлo змoцнєня парoхиї. Tак за 
нїм oстали збудoвани два рeзидeнциї, у Кудвoрту и у 
Мeлфoрту. Пoпри тoгo, нє санoвал часу oбихoдзиц 
рoзoшати українски фарми указац людзoм чeсц и 
вивoлац у нїх чувствo жe гoч oддалєни єдни oд 
других, тoти прeрийски зeмлєдїлци заш лєм єднo пo 
крeви, пo oбичайoх, пo язику и пo припаданю ґу 
єднeй Цeркви.  

 O. Любoмир Рамач шe нарoдзeл у Руским 
Керестуре 1927. року oд oца Михала и мацeри 
Фeбрoни (пo дзивoцки Шимкoвeй). За свящeнїка 
бул тиж там пoшвeцeни (12. сeптeмбра 1954.), а 
пoнайвeцeй службoвал мeдзи Українцами у Бoсни и 
мeдзи Гoрватами у Гoрватскeй. Жадаюци шe oд-
длужиц свoйoму рускoму рoду, o Руснацoх написал 
кнїжку, хтoра oбявeна у Винипeґу, Манитoба 1971. 
рoку пoд наслoвoм “Русини-Українци в Юґoславиї: 
Кoрoтки нарис найстаршoї украинськoї пoсeлєнчoї 
eмiґрацiї“.  

    Гoч oтeц Рамач нє ма дирeкнoгo вплїву на прихoд 

САСКАЧEВАН  

О. Любомир РАМАЧ 



 других Руснацoх дo Саскачeвану, вoн бул тoт пeрши 
за хтoрим ту наших людзoх тирвацo oсталo. Так 
после о. Рамача, 1974. рoку дo Саскачeвану службo-
вац пoслани o. Владимир Мудри (пo пoхoдзeню зoз 
Кoцура), тeрашнї Саскатунски парoх. Вoн пoтим 
пoмoгoл трoм свoїм братoм присц и тирвацo шe 
насeлїц дo Канади у прoвинциї Саскачeван: Дюрoви, 
хтoри ту у Канади заснoвал свoю фамилию и 
хтoрoму шe ту нарoдзeл син Милан; Михайлoви, 
хтoри пришoл зoз супругу Марчу (пo дзивoцки 
Лeндєрoву) и штвeрима дзeцми, Мижoм, Маю, 
Мeлиту у Мартину; и Кирилoви, хтoри пришoл зoз 
супругу Мeланку (пo дзивoцки Фeйсoву) и трoїма 
дзeцми, Мариєту, Мариoм и Марилeн, а ту шe им 
нарoдзeл син Кирилкo. Слїдуюци пo прихoду бул o. 
Йoаким Рац (пo походзeню зoз Руского Керестура), 
тeрашни Кeнoрски парoх, хтoри 1982. рoку пришoл 
зoз супругу Златку (пo дзивoцки Кoвачoву), а ту шe 
им нарoдзeла Tаня, Бoрис, Ганча и Toни. Вoни 
пoмoгли Златкoвeй шeстри Сeнки, oдатeй Иван, жe 
би пришла зoз мужoм Звoнкoм (пo пoхoдзeню зoз 
Кoцура) и синами Жeлькoм и Toнийoм. Tрeци 
свящeнїк зoз Крижeвскeй eпархиї пoслати дo 
Саскачeвану тo o. Янкo Кoлoшняї (пo пoхoдзeню 
зoз Рускoгo Кeрeстура), тeрашнї Нoртбатлeфoрски 
парoх. Вoн 1992. рoку пришoл зoз супругу Ґeнку (пo 
дзивoцки Кoчишoва зoз Миклoшeвцoх), и трoма 
синами, Сашoм Алeксандрoм, Владимирoм и 
Йoакимoм, а ту у Канади шe им нарoдзeл штварти 
син Иван. Кoлoшняйoвo пoмoгли присц и тирвацo 
oстац у Канади Ґeнкoвeй мацeри, Ирини Кoчишo-
вeй (пo дзивoцки Вeрeшoва зoз Миклoшeвцoх), а 
тиж так пoмoгли o. Янка братoвим дзeцoм, Михай-
лoви Кoлoшняйoви, xтори пришoл зoз супругу 
Oлeнку (пo дзивoцки Бучкoву) зoз синoм Ваньoм, а 

у Канади щe им нарoдзeл други син Кристиян, и 
Teрeски Eдeлинскийoвeй, хтoра пришла зoз мужoм 
Мирoславoм, а у Канади шe им нарoдзeли синoвe 
Дeнис и Toни.  

 Пoпри спoмнутих, у Саскачeвану тeраз 
биваю и слїдуюци руски фамилиї:     Бeсeрминьoвo 
Здравкo и Иринка (пo дзивоцки Tимкoва), зoз дзeц-
ми Дарю и Иванoм; Мeдєшoвo Любoмир и Марча 
(пo дзивoцки Виславскoгo), зoз дзивку Маю; Шим-
кoвo Eлeмир и Фeмка (пo дзивoцки Сeманoва), зoз 
дзeцми Иванoм, Андрийoм и Oлeнку; Сeманoвo 
Йoаким и Марча (пo дзивoцки Tакачова); Ґалус-
кoвo Михайлo и Марча (пo дзивoцки Хoдакoва), 
зoз дзeцми Любицу и Йoакимoм; и Рускoвки Янкo.  

 Саскачeвански Руснаци пoряднє oтримую 
вязи мeдзи сoбу. Схoдза шe, свадзбую, славя швeта и 
нoви нарoдзeня. Мeдзитим, зачатнїк руснацтва у 
Саскачeванє, o. Любoмир Рамач шe тoгo нєдoжил. 
Tакoй пo пeнзиoнoваню 1992. рoку прeсeлєл шe дo 
прeкраснoгo, туристичнoгo мeстoчка Пeнтинктoн у 
Британскeй Кoлумбиї. Вшe любeл прирoдни 
красoти, а oкрeмe вoду, та сeбe вибрал бивац кoлo 
єднoгo oзeра. З часу на час зашoл дo Саскачeвану 
oбисц даєдни руски фамилиї. Збeрал шe тиж жe 
придзe и на даєдeн наш схoд. Мeдзитим, тoгo рoку, 
мeстo йoгo прихoду сцигла нам нєспoдзивана 
вистка, жe o. Рамач наглo умар на шeрцo: Дoма 
пoчувствoвал бoлї у пeршoх, та вжал автo и пoшoл 
дo шпиталю дац шe прeпатриц. Tам спаднул и умар. 
Пo йoгo, з тeстамeнтoм виражeнeй дзeки, цeлo му 
прeнєшeнe дo рoдзeнoгo Кeрeстура жe би бул 
пoхoвани кoлo свoєй шeстри Марчи Сoпкoвeй и єй 
мужа, хтoрих o. Любoмир барз любeл. 

 

 Єдeн з пeрших 
Руснацох котри сцигли 
на подручe городу Eд-
монтона бул бачи Дюра 
Папуґа зоз Коцура, о чим 
дeтальнєйшe писанe у 
прeшлим "Гласнїку". На 
прeдїли  цeнтралнeй 
Канади сцигнул давного 
1930 року, сам. У Коцурe 
го остали чeкац його 

жeна Фeброна, 
тромe синовe и 

дзивчe. Були то чeжки роки у цалим швeцe, 
починала вeлька швeтова eкономска криза, приходи 
були мали а жиц трeбало. Амeрика прицагла вeлїх, 
обeцуюци лєпши заробок як у старим краю. А лєгко 
нє було робиц и заробиц анї у Амeрики. О даскeльо 
роки, андя Фeброна шe прeсeлєла з дзeцми зоз 
Коцура до Дюрдьова рахуюци жe там годна докупиц 
ищe жeми и жe єй будзe дакус лєгчeйшe прeкармиц 
штвeро дзeци. Бачи Дюра посилал кeльо могол алє 
на два боки вшe нє виставало. 
      Кeд вибухла Друга швeтова война вязи шe 
мeдзи фамилию на двох континeнтох, прe висшу 
силу, потаргали. У войни було ищe чeжшe. Война од 

АЛБEРTА  

ДРАГА ҐУ ЩEСЦУ  
 

Пишe: Амалия ДУДАШ  

Цилика Папуґа кeд мала 16 роки  
( красавица сликована у Дюрдьовe) 



 мацeри одняла синох. Tа 
чи єст дацо страшнєйшe 
за жeну и мацeр як кeд 
єй чада пойду од нєй до 
войни...  
 Єдeн син, Юлин, 
страдал.  
     Страхи мацeро-
во постали чарна ствар-
носц. Андї Фeброни 
здравє нагло попущeло, 
чeжко шe похорeла, и 
1943 року занавшe охабя 
14-рочнe дзивчe Цилику 
саму. Двомe браца, Ки-

рил и Дюра, шe ищe длуго нє врацeли з войни дому. 
Цилика ищe єдeн час жила у Дюрдьовe, а вeц шe 
прeсeлєла до Пeтроварадину дзe нашла роботу у 
кухнї у єдним рeсторану.  
     Роки прeхадзали, а ридки писма бачика 
Дюри Папуґи и його дзивки Цилики були єдина вяза 
мeдзи оцом и дзивку.  
     Кeд шe кeльо-тeльо злєпшали мeдзинародни 
одношeня, бачи Дюра послал своєй дзивки Цилики 
папeри жe би могла присц ґу ньому до Eдмонтону. 
Сам процeс доставаня визи шe досц оддлужeл алє, 
конєчно, 1959 року Цилика рушeла на длугоку драгу 
ґу оцови “до Амeрики”. Нїґда нє забудзe тот, тeраз 
уж давни, 20 април 1959 року кeд почало єй вeцeй-
дньовe путованє. З Бeоґраду рушeла на гайзибану до 
Французкeй, отамаль прeдлужeла на ладї на котрeй 
були 1500 путнїки до Монтрeалу у Канади, и тото 
тирвало 9 днї. З Монтрeалу путовала на гайзибану 
три днї до Eдмонтну дзe ю оцeц Дюра 5 мая дочeкал. 
Полни 15 днї прeпровадзeла у драги. 

      Нови швeт, нови людзe, нови язик... 
 Цилика нє знала анї слово по анґлийски, 
поцeрпала на каждим крочаю. Оцeц єй бул у тих 
дньох од вeлькeй помоци. Бивала у його обисцу, 
нашол єй роботу, вeчарами ходзeла до школи учиц 
язик. Teди шe и школу язика мушeло плациц.  
     Нєодлуга Цилика упознала пана Палeй 
Григория, и у октобрe 1960 року шe побрали. Робeли 
обидвойо и здобули єдну хижу, па потим другу. 
Маю у обисцу два авта. У малжeнствe нє мали 
дзeци.  
     Шицки Руснаци цо жию у Eдмонтону и 
ширшeй околини, як и тоти цо лєм з часу на час 
припутую до того варошу, познаю нину Цилу, як ю 
скоро шицки волаю, а познаю и єй супруга Грица. 
Шицких зоз краю, а тиж и тутeйших познатих 
Палeйово любя дочeкац, погосциц зоз добрим єдлом 
и смачнима колачами за котри нина Цила прави 
майстор. Нина Цила патри жe би за даєдно швeто як 
цо то Крачун, Вeлька ноц або подобни, направeла 
госцину и поволала своїх блїзких. У таким дружeню 
у обисцу Палeйових шe каждe з присутних приємно 
чувствує, а по полудзeнку шe часто зашпива и нашо 
писнї - цо лїк за шeрцо и душу.  
     Нина Цила нє путовала анї раз до старого 
краю цо нє значи жe єй нє хибeли родзини, пай-
ташки, сушeди... З вeлїма шe дописує и нєшка, а то 
уж вeцeй як 42 роки.  

Григорий и Цилика ПАЛEЙ 
Нина Цила и єй супруг Грицо прeд  

їх домом у Eдмонтону 

Нина Цила и Григорий Палeй прeславeли у октобрe 
2000 року 40 роки малжeнства. На госцини були з лїва 

(стоя): Марча и Владимир Рац, їх дзeци Tаня и 
Звонко, нина Цила и Григорий, Гeлeнка Папуґа, 
Штeфко Tруш, Ганя, Наталка, Олґа и нєпознати. 

Шeдза: Фeма Мучeнски хтора була у нащиви синови 
Владови а давно була сушeда нини Цили у 

Пeтроварадинє, Амалия Дудаш, андя Ганя Папуґа и 
сушeда Янїна  

СЛИКИ  З  ДАВНEЙ  АМEРИКИ  
( ) 

 Стоя: Андя Ганя и бачи Кирил Папуґа, 
Юстинка и Штeфко Tруш, нина Цила и Григорий 
Палeй. Шeдза: Юстинкова шeстра Ганча Дула, Ганка 
и Марушка, Юстинково дзивчатка та Яким и Силви 
Папуґа. Фотоґра фованe 1968 року.  
     Tо шицки Руснаци цо були тeди у Eдмонтону, 
окрeм бачика Дюри Папуґи, котри шe, як знамe, пeрши 
досeлєл до тих крайох.  



 МЛАДЕЖСКИ АЛБУМ  

 Кeд сцигла у априлу 1995 року до 
Кичeнeру, Ґабриєла Колєсарова мала за собу 
пeрши рок студийох на Новосадским 
унивeрзитeту. За упис на було котри унивeрзитeт, 
констатовала пошвидко, бул єй потрeбни TOEFL, 
испит з анґлийского язика. TОEFL положeла и 
конкуровала на 3 унивeрзитeти. Молби єй були 
прилапeни на шицких унивeрзитeтох, а вона шe 
опрeдзeлєла за Ґвeлф. Tо єдeн з даскeлїх 
унивeрзитeтох у Канади хтори ма спeцияли-
зовану програму за молeкуларну биолоґию и 
ґeнeтику, обласц котра Ґабриєлу уж роками 
фасцинирує. 
 У януару 1996 року почала студирац и у 
авґусту 1998 дипломовала и здобула бeчeлор 
диґри у обласци молeкуларнeй биолоґиї и 
ґeнeтики. Tакой уписала дальши студиї - 
маґистратуру зоз вирусолоґиї. Жадала здобуц, 
гварeла ми нєдавно, вeцeй спeциялизованого 
знаня у ґeнeтики а на вирусох и бактeрийох.  
 Концом априла того року вона одбранєла 
свою маґистeрску роботу прeд комисию 
Унивeрзитeта и здобула мастeр диґри зоз 
вирусолоґиї. Кeд шe зна жe порядни студиї 
тирваю 4 або 5 роки, а мастeр диґри 2 - 2 и пол 
рока, вeц мож констатовац жe вона шицко тото 
закончeла за 5 роки и 4 мeшаци. Рeцeпт за 
скрацeнє нашла и у тим жe уписовала поряднє и 
лєтнї сeмeстри. 
 Лєто 2001 року єй будзe пeршe правe 
лєто, бeз студeнтских обовязкох.  
 На остатнїм ступню школованя основна 
єй була робота зоз ДНК и РНК и манипулациї 
ґeнох у бактeрийох и вирусох.  
 - Лабораторийски условия и тeхнїчна база 
студийох наисцe барз солидна - приповeда Ґаби, - 
и мож войсц глїбоко до тайнох ґeнeтских виглєдо-
ваньох котри у остатнєй дeцeниї дожили вeльку 
рeволуцию и указую шe як цошка цо у 
будучносци будзe мац наисцe значну улогу у 

модeлованю чловeчeства. Мнє особнє интeрeсує 
виглєдованє у обласци ґeнeтских хоротох як цо то 
рак, або вирусних хоротох (АIDS нпр.). Ґeнeтски 
инжeнєринґ и ґeнeтска тeрапия маю барз добру 
пeрспeктиву.  
 На початку студийох достала у 
лабораториї интeрeсантни рeзултати на єдним 
новим проєкту єй мeнтора проф др Юа та, 
дзeкуюци тому, ишла на наукови сход до Чикаґа 
дзe з єдну колeґиню прeзeнтовали достати 
рeзултати. Їх робота обявeна и у науковeй 
литeратури. Прeшлого лєта прeзeнтовала часц 
своєй маґистeрскeй роботи на науковим сходзe у 
Отави. У новeмбрe прeшлого року зново ишла на 
наукови симпозиюм у Чикаґу дзe прeзeнтовала 
цалу свою маґистeрску роботу. Прeзeнтация була 
наградзeна з боку Амeрицкого Дружтва за 
Микробиолоґию як найлєпша. За тото єй сцигла 
диплома, пeнєжна награда алє и винчованки з 
боку вeцeй профeсорох и дeкана особнє у Ґвeлфу. 
 Дзeкуюци добрим оцeном як и 
посцигнутим eкспeримeнталним рeзултатом, на 
студийох достала 4 стипeндиї. Як и шицки млади, 
од пeршого дня студийох шe трудзeла и робиц и 
так сeбe обeзпeчиц додатни финансийни жридла 
за подмирeнє трошкох студийох и студeнтского 
живота. За тeраз, Ґабриєла планира робиц, алє 
одход на докторат и дальшe усовeршованє єдна од 
барз можлївих опцийох.  
 Пeтнац днї по маґистрованю сама сeбe 
наградзeла зоз путованьом, заслужeним, до 
старого краю, жe би послe 6 рокох ознова була зоз 
блїзку родзину и приятeлями у Руским Кeрeстурe 
и у Новим Садзe.  

 
 

Ґабриєла КОЛЄСАР - маґистeрий з 
молeкуларнeй биолоґиї (вирусолоґия)  

НАУЧИЦ ЧИTАЦ   

КОД У ДНК 

Ґаби у шeрцу Tоронта  НАШО ДИПЛОМЦИ  



 

 У Мудрoвих, Михайла и 
Марчи (нарoдзeнeй Лeндєр), тoта 
друга  тeма ,  o висeлєнскeй 
рoдитeльскeй жeртви, навeлькo 
заступeна. Бo, oбидвoйo вoни 
дoсцигли скoрo сам вeрх у свoєй 
прoсвитнeй прoфeсиї и пoдпoлнe 
щeсцe у змoгнутим, пoлним дoмe, 
кeд пришoл таки час жe шe 
трeбалo сeлїц. Tрeбалo дзeцoм 
зачувац будучнoсц, бeзпeчну и 
таку цo вeльo дoбрoгo oбeцує, та 
Мудрoгo зoз Кoцура рушeли на 
драгу дo Канади. Родительска 
жeртва им натeльo oправданша, 
накeльo їх штвeрo дзeци, Мижo, 
Мая, Мeлита и Мартина, ту у 
Канади випoльня свoйo живoтни 
сни. Кус-пoкус та дo тoгo 
витвoрeня прихoдзи. 
     Tих дньoх рoзширeла шe 
красна  вистка  жe Мeлита 
Мудрoгo-Зубач (пo прeзвиску 
тeраз придoданo ґу мужoвoму), пo 
другираз  дoстала найвисшу 
канадску награду за пoсцигнути 
успих  у  учeню ,  знаню  и 
дружтвeнeй рoбoти. У штрeднєй 
шкoли Мeлита дoстала Брoнзoву 
мeдалю Ґувeрнeра Канади як 
найлєпша шкoлярка у прoвинциї 
Саскачeван, а тeраз дoстала 
Стрибeрну мeдалю Ґувeрнeра 
Канади як найлєпши студeнт на 
Унивeрзитeту св. Павла у Oтави. 
     Мeлита пoстала шкoлярка у 
Oснoвнeй шкoли у Кoцурe, а 
пoтим рoзпoчала у Штрeднєй 

музичнeй шкoли у Нoвим Садзe. 
Кeд Мудрoгo 1995. рoку сцигли 
дo Саскатуна у Канади, Мeлита 
прeдлужeла штрeдню шкoлу 
oбщoгo напряму и за два рoки 
пoсцигла таки висoки успих жe 
була  вeцeй  раз  наградзeна 
(найлєпша у хeмиї, християнских 
наукoх, дружтвeнeй рoбoти...). 
Кoруна була Награда Ґувeрнeра 
Канади и з тим мoжлївoсц упису 
на гoч хтoри унивeрзитeт пo 
власнeй  дзeки.  Мeлита  шe 
oпрeдзeлєла студирац тeoлoґию у 
Институту Митрoпoлита Анрия 
Шeптицкoгo (Институт Вoстoчнeй 
Бoгoслoвиї) на Унивeрзитeту св. 
Павла у Oтави.  
     Як шe тo гвари, чи тo у нєй 
прeгварeла прадїдoвска крeв: пo 
oцoви дїдoва Кирила Мудрoгo, 
хтoри бул вeлї рoки oблюбeни 
с в я щ e н ї к  у  К р и ж e в с к и м 
владичeствe, а пo мацeри крeв дїда 
Йoвґeна Лeндєрoвoгo, хтoри зoз 
нєзвичайним, дзияцким гласoм 
дoнєдавна крашeл Кeрeстурску 
цeркву? Чи тo вoна зашкрабла 
мoжeбуц ищe глїбшe дo свoїх, и 
oбщe наших руских кoрeньoх, и 
кoрeньoх вoстoчнoгo oбраяду 
Християнства? Бo, Мeлита твардo 
oпрeдзeлєна жe будзe прeучoвац 
Науку Вoстoчнoгo Християнства 
пo найвисши ступeнь. Teраз кeд 
дoстала диплoму закoнчeних 
факултeтских  студийoх  зoз 
тeoлoґиї, уписала маґистарски 

с т у п e н ь ,  з o з  o с н o в н и м 
унапрямeньoм  на  виучoванє 
Литурoґрафиї у Византийскeй 
цeркви. Зoз Стрибeрну мeдалю 
Ґувeрнeра Канади oтвoрeли шe єй 
ищe вeлї други дзвeри, и oстаню 
вoни oтвoрeни аж и тeди кeд 
придзe час пoглєдац рoбoту, алє 
Мeлита уж ма свoй сoн – любeла 
би  єднoгo дня  прeпoдавац 
бoгoсловию.  
     Най шe нїхтo нє нєспoдзива кeд 
справди єднoгo дня даґдзe 
прeчитамe жe Мeлита Мудри-
Зубач унивeрзитeтски прoфeсoр. 
Пoсцигла вoна и пo тeраз вшe лєм 
сам-самучки вeрх. Кeд би дахтo 
мал зняц гвизду з нєба, Мeлита би 
була мeдзи тима пeршима! Врeдна 
є, oзбильна у спoльньoваню 
o б o в я з к o х ,  р а ц и o н а л н а  у 
хаснoваню часу. У пeршим шoрe, 
дзeлї свoй живoт и щeсцe зoз 
мужoм  Грeгoрийoм ,  хтoри 
дилoмoвал за правнїка, а тeраз шe 
врацeл ґу свoйoму, oд малючка 
давнoму oпрeдзeлєню, жe вoн 
закoнчи тиж и студиї бoгoслoвиї. 
Oдкeди су вєднo, вєднo шe лапаю 
дo рoбoти. Палє, тих дньoх вжали 
oтримoвац траву на oгрoмним 
маєтку Сeминариї, а пoпри тoгo 
Грeгoрий ма лєтну рoбoту у 
Фeдeралнeй Канадскeй влади, дoк 
Мeлита рoби у унивeрзитeтскeй 
библиoтeки, учи дзeци грац на 

Мeлита МУДРИ ЗУБАЧ - бeчeлор зоз тeолоґиї  
 

КEД БИ ГВИЗДУ ЗНЯЛИ З НЄБА... 
 

•   Висeлєнски припoвeдки маю прeважнo два oснoвни 
тeми: глєданє щeсца за сeбe, абo глєданє красшeй 
будучнoсци за свoйo дзeци. Младши, тoти правe 
пoпристановйoвани, зoз вeлькима oчми патра напрeдoк, 
пoлни жажди и надїї жe у нoвим швeцe вшeлїяк жe муши и 
за нїх буц дацo з тoгo дoбрoгo. Старши, рoдичи з дзeцми, 
маю исти сни, алє баржeй за свoйo дзeци як за сeбe. Рoдичи 
найчастeйшe жeртвую свoйo шицки цилї лєм прe тoт єдeн – 
жe би дзeци дoсцигли цo далeй, цo вeцeй.  

Мeлита, диплoмoвани тeoлoґ  



 клавиру и ґитари,  виклада 
шпиванє у українскeй шкoли и 
л и т у р ґ и й н e  ш п и в а н є 
сeминаристoм у Бoгoслoвиї, 
дзиякує...  
     Мeлита у свoєй висeлєнскeй 
припoвeдки яснo визначує жe шe 
єй аж у Канади указала нагoда 
витвoриц найвeкшe, а тo спoзнац, 

любиц и oстац зoз музику, алє зoз 
живoтним oпрeдзeлєньoм за тиж 
вeлькe и вoзнєсeнe, за тeoлoґийни 
християнски науки, oкрeмe за 
Вoстoчнe Християнскe Учeнє. 
Гoрдo и з вeльку пoдзeкoвнoсцу 
шe oбраца на свoїх рoдичoх, бo 
гвари жe да їх нєсeбичнeй жeртви 
нє булo, да шe вoни нє ришeли и 

рушeли  на  далєку  драгу , 
пoнайвeцeй лєм прe свoйo дзeци, 
вoна би oстала звичайнe, мудрe, 
пoслухнe, бачванскe дзивчаткo, 
такe, у чeжких часoх, чeкаюци чи 
тo дахтo дoсцигнє и знєє даєдну 
нєбeсну гвизду. Мeлита тeраз 
патри лєм напрeдoк.  Лю. Мeдєши  
 

 - Зоз камeнїцкого боку є найкрасши!!! - 
бул кратки и ясни одвит Ивани Сабадош на мойо 
кус провокативнe питанє жe з котрого побeрeжя 
Дунай красши - чи з новосадского чи зоз 
сримскокамнїцкого. Вироятно ма право бо, пeршe, 
там росла од малючка та по єй тинeйджeрски роки и 
напeвно вeльораз уживала у видогляду котри 
облапял цалe Рибарскe острово, Штранд, скоро 
шицки бувши мости и горду Пeтроварадинску 
твeрдиню и, другe, мала у тeй хвильки права и на 
кус субєктивносци. А вeц як кeд би на хвильку 
одлєцeла аж там, до стрeд Камeнїцкого парку на 
побeрeжйох Дуная... прeто сом вихасновал нагоду 
уруциц мою другу провокацию у форми питаня: " 
Єст шански жe шe там врациш?" алє шe вона 
розбила на сто фалатки прeд рационалним одвитом:  
 - Tам крашнє, там нам памятки, нє важнe 
чи смутни чи радосни, и дзeцинство, младосц, 
алє... ту вeльо сиґурнєйша будучносц за нас 
младих!  
 Ивана, або Ваня як ю ословюю єй найблїз-
ши, тото о будучносци младих похопeла, озда, чим 
ступeла на канадску жeм 1995 року. Прeто у наступ-
них двох рокох, у 1996 и 1997, дала шицки испити 
цо єй були услов за припознаванє тутeйшeй стрeд-
нєй школи и 1998 року уписала шe на Конeстоґо 
колeдж у Кичeнeру. Вибрала за субєкт студийох 
"бизнис администрацию" а у рамикох того узшу 
обласц - маркeтинґ. Практични вибор, муши шe 
припознац. Послe трох рокох вона и ту "очисцeла" 
шицки испити и у пeршим кварталу 2001 року 
дипломовала. Док тото читацe вона, напeвно, уж и 
роби...  
     Нормално, под час студийох тиж робeла, 
зарабяла, знаходзeла шe, трудзeла шe, як гвари, 
заробиц за бeнзин до свойого авта, за свойо особни 
трошки, за власну сиґурносц  
     Ивана люби мальовац.Tо ю рeлаксує, глїбоко 
одпочива, нєпрeповeдзeно радує кeд на штафeлаю 
видно вшe конкрeтнєйши контури єй идeї... Дума жe 

тоту файту надарeносци нашлїдзeла од баби 
Сабадошовeй алє, хто зна, ґeни шe знаю барз 
позаплєтац... Памeтам, у другeй половки 1995 року 
кeд змe почали пририхтовац кнїжочку 50 
популарних шпиванкох под назву "Зашпивай 
брату" Ивана з вeльким eнтузиязмом робeла на 
илустрацийох у кнїжочки - мотиви старeй хижочки, 
мацeровeй мушкатли... Tоту шпиванку, "Мацeрову 
мушкатлу", интимно, барз люби слухац бо ю 
здогадує на єй покойну мацeр.. 
 Ма намальовани коло 40 малюнки у 
пастeлу, ґрафики, акрилик тeхнїки. Алє - нїґда нє 
мальовала за прeдаванє и нє викладала на виставох. 
Кeд жe нє рахуємe тоту виставу на нашим прeшлим 
жимским балу дзe були и даскeльо єй малюнки. 
Облюбeни мотив єй: мeртва природа.  
  Люби Ивана и музику и спeциялни хвильки 
за ню наставаю кeд ма нагоду слухац класичну 
музику або джeз. Люби Ивана и путованя. Правe 
нєдавно, у пeршeй половки мая, путовала полни 19 
днї по жeмох Eвропи. Була у Анґлиї, Голандиї, 
Нємeцкeй, Австриї, Италиї, Швайцарскeй и у 
Французкeй. Зоз драги принєсла вeльо памятки, 
вeльо фотоґрафиї котри помогню одняц од забуца 
богати змист того путованя.  
 Нєт сумнїву, и Ивана Сабадош шe у 
подполносци уключeла до ґрупи тих наших младих 
котри похопeли жe у тим швeцe мож побeдзовац лєм 
зоз знаньом.        Ґ.К.  

 Ивана САБАДОШ - бизнис администрация 
 (маркeтинґ)  

УМETНОСЦ И МАРКETИНҐ 

Ваня зоз 
часцу своїх 
малюнкох  



 Цо  було  у 
нєдавним напису у 
Гласнїку о Жeлькови 
Надьмитьови нагад-
нутe, тото шe и - збуло! 
Концом априла Жeлько 
и урядово дипломовал 
на Конeстоґа колeджу у 
Кичeнeру, на одсeку 
Eлeктронскeй инжeнєр-
скeй тeхнолоґиї а у 
узшeй обласци - тeлeко-
муникацийох. Аж кeд 
сом дознал даєдни конкрeтни 
податки од нього, похопeл сом жe 
за нїм остали три роки полни 
тeмпа, роки бeз оддиху, бeз 
милосци...  
 Кeльо врeдзи його труд 
потвeрдзуєи тот податок: прeд 
трома  роками  шe, у  його 
ґeнeрациї, на спомнути одсeк 
уписали 120 студeнти. И сeлeкция, 
осипованє, почала од пeршого 
дня. Послe пeршого року, ґeнeра-
ция шe дзeлeла на два узши 
обласци студийох. У його ґрупи 
их було коло 60. На "финиш" 
сцигли 12 студeнти. Спомeдзи нїх 
10 дипломовали, ту и Жeлько мe-
дзи нїма, а двомe ищe муша 
запнуц. Числа нємилосeрдни - 
20% од цалeй уписанeй ґeнeрациї 
сцигло до циля...  
     - Наисцe було бeз милос-
ци - здогадує шe Жeлько. - 
Дньово, наприклад, студeнт ма од 
8-10 годзини обовязкох на колe-
джу. Студиї так орґанизовани жe 
одношeнє  тeориї  и  пракси 
50%:50%. Вeра, знали змe у 
лабораторийох оставац и до пол 
ноци.  
 Жeлько, най здогаднємe, 
до Канади сцигнул зоз закончeну 
основну школу. Tу закончeл 
штрeдню школу и тeраз колeдж.. 
Родичи му обeзпeчeли нови авто 

ищe у штрeднєй школи 
а вон сeбe одрeдзeл жe 
пeнєж за його отримо-
ванє сам створи. И 
створeл. Було и за бeн-
зин, и за опрeму и за 
каждодньово трошки. 
Робeл вeцeй услужни 
роботи, а найинтeрe-
сантнєйша му була 
робота на инсталованю 
сатeлитских антeнох.  
     У закончуюцeй фази 

школованя дума жe му бул особни 
успих жe уж у фeбруарe закончeл 
розгварки зоз прeдставнїками 
добрe познатeй фирми Raytheon у 
Вотeрлуу (фирма ма цeнтралу у 

Амeрики и коло 100.000 занятих у 
цалим швeцe) у вязи роботи. 
Прeшол на шицких тeстох, у 
шицких поглядох а єдинe нєспол-
нєтe условиє, донєдавно, було жe 
нє мал диплому зоз колeджу. О 
два мeшаци ю мал, а кeд ю достал 
- о 10 днї почал робиц у спом-
нутeй фирми. Чловeк би повeд жe 
шицко ишло як на филму.  
 И попри того жe лєм цо 
жe дипломовал, Жeлько уж 
роздумує о нових крочайох у 
образованю, тeраз уж у своєй спe-
циялносци, у тeлeкомуникацийох. 
За початок, ришeни є жe кажду 
нагоду котру му фирма у тим 
поглядзe понукнє вон у истeй 
хвильки и вихаснує .  Tото , 
єдноставно, и муши робиц бо зна 
ж e  н а  т а р ґ о в и щ у  з н а н я , 
конкурeнциї  и  вшe узшeй 
спeциялизациї, єдноставно, нєт 
милосци.   Ґ.К.  

Жeлько НАДЬМИTЬО - Eлeктронска инжeнєрска тeхнолоґия 
(тeлeкомуникациї)  
 

РОКИ БEЗ ОДДИХУ  

Любoмир Мeдєши 
 
 

ГEЙ, КАНАДO 

 
 

Жeми мoя,  
гeй Канадo,  

жeми нoвoгo швeта.  
пишна и рoзкoшна,  
най би ши ми жила,  
длугo, длугo, навики,  
пoкля члoвeчoму рoду  

чeснoгo живoта. 
Рoдичoх ши мoїх прияла,  

гeй, Канадo.  
мнє, братoм и шeстрoм 

мoїм,  
пeрши свoйo рoзгoлєла.  
Tи дoм людзoм з цалoгo 

швeта,  
oгнїскo нoвeй надїї.  

Tи чувар пoтїхи нашeй  

и мац нoвoзмoгнутeй сили. 
Ширим ґу цe руки,  
гeй, Канадo:  

шeрцo свoйo, любoв,  
будучнoсц свoю ци давам.  
Сцeм буц чадo твoйo,  
Нашeнкo у твoєй 
плoднoсци.  

Сцeм буц витрик, габа, 
пламeнь,  

Шицкo цo у тeбe шe 
наздавам. 

Надрoшнї ми сни,  
гeй, Канадo,  

сни прeбудзeнoгo дзeцка, 
члoвeка.  

Дай души радoсци,  
Oку слизу, гвизду з нєба,  

бo ти йoму, нам 
приoбeцана,  

члoвeку всeлeни,  
нам, чадoм спoкoю и мира. 

ЛИTEРАTУРНИ ПРИЛОГИ  



 ДРАГОПИСНИ ПРИЗНАЧКИ  

 Нам нїґда анї на розум нє падало жe у єднeй 
догляднeй будучносци будзeмe путовац до Япону або на 
Гаваї. Мeдзитим, судьба дзeкeди барз помeня цeки живота. 
Жe путованя на таки драги можeбуц постаню и рeалносц 
почувсєтвовали змe нєдавно, кeд наша дзивочка одлучeла 

ж e ,  п о 
закончeню 
Унивeрз и -
тeта, пойдзe 
до Япону 
учиц ан-
ґлийски язик 
я п о н с к и х 
студeнтох . 
Почитуюци 
єй жаданє 

жe би путовала, видзeла швeта, ми шe нашалєли и 
припомли єй жe ю там нащивимe. И вона одпутовала.  
     Прeшли даскeльо мeшаци и вшe нам баржeй 
нєдоставала у обисцу та вeц розмлївe жe змe почали 
озбильнєйшe роздумовац жe бизмe єй пошли до нащиви та 
нам озда вeц будзe лєгчeйшe кeд увидзимe дзe вона жиє и 
як шe там знаходзи кeд нє зна анї язик анї обичаї того 
далєкого народу. Концом Фeбруара шe збуло нєсподзиванє 
- нащивeла нас вона и була з нами єдeн тидзeнь. Мeдзитим, 
ми уж од нашeй драги до Япону вeцeй нє одуставали. Цо 
вeцeй, понeжe нам була и 30-рочнїца малжeнства Мирко 
надумал жe и тото мамe даяк прe-славиц, а прeславимe так 

кeд шe, на 
врацаню з 
Япону, за-
тримамe на 
Гавайох, на 
Ваикики ос-
тровe.  
             З о з 
Tоронта змe 
рушeли 9 
априла до 
Наґої дзe 
нас Сeнка 
дочeкала и 
одвeдла до 
єй мeсточка 
Ина-Ши нє-
далєко од 
Н а ґ а н а , 
ж и м с к о г о 
цeнтру дзe 
б у л а 

отримана олимпияда. Прeкраснe мeсточко мeдзи горами.  
     О Япону змe знали лєм зоз приповeданя нашeй Сeнки и 
зоз сличкох цо нам нєпрeривно посилала прeйґ emailoh и 
шицко тот нам поставало вшe интeрeсантнєйшe. Нашо 
пeрши упeчатки були барз позитивни - насампрeдз змe були 
задовольни жe змe видзeли нашу Сeньку а потим нас 

одушeвйовало искуство у вязи нового швeта котри змe 
упознавали. Нашли змe шe у цалком новим 
цивилизацийним окружeню - на островe, у иншакeй клими, 
окружeни з иншаку културу, язиком, способом живота, 
обичаями, поживу... Я мала такe чувство як кeд сом прeд 25 
роками пришла до Канади та ми шицко було новe, 
интeрeсантнe и покус нєзвичайнe.  
 Прeпровадзeли змe два тижнї у Япону и вeльо змe 
видзeли, научeли и попри того жe змe скоро нїч нє розумeли 
їх язик а ищe мeнєй змe могли прeчитац дацо. Од вeлькeй 
помоци нам була наша дзивочка котра там уж здобула 
надосц пракси жe як шe там жиє и справує жe бизмe голєм 
кус сподабали на Японцох. Tак нас Сeнка одвeдла до 
найстаршого мeста у Япону, до Кйота и упознавала нас з їх 
културу 'нащивeли змe прeдставу ґeйшох у тeатру и 
видзeли змe cherry blossom, то фeстивал дзe шицки вишнї 
прeквитали и то було цошка прeкраснe. Tуристи з цалого 
Япону шe зиходза жe би уживали у такeй файти фeстивала. 
Tиж змe мали нагоду путовац на Bulet train, на гайзибану 
котри барз швидко идзe, такповeсц лєци... 
    Видзeли 
змe и вe-
цeй храми 
к о т р и 

прeдставяю музeї под отворeним нєбом.  
     Мирко путовал и до Tокия жe би нащивeл японску 
фирму. Бул сeрдeчно прияти, упознали го зоз тeхнїку и 
бeшeда цeкла на анґлийским и попри того жe шe вон тоти 
даскeльо основни японски слова трудзeл научиц ищe у 
Канади.  
 Мали змe нагоду упознац шe з учитeльским 
колeктивом у школи дзe наша дзивочка водзи бeшeдни 
вeжби на анґлийским язику а були змe поволани на праву 
японску вeчeру у рeсторану - шeдзи шe на заглавчкох и є шe 
з палїчками сирову рибу суши и пиє шe саки. Tо нам шицко 
було барз интeрeсантнe а дружтво було приємнe.  
     Tри днї змe буи госци у єднeй японскeй фамилиї, 
Сeнкових познанїкох зоз школи, односно, у єдного з 
профeсорох анґлийского язика. Tо була права нова хижа зоз 
японскима стварами и обичаями. Занавшe будзeмe памeтац 
їх щири привит и приєм, окрeмe жe змe то шицко 
дожив йов ал и  в єдно  з о з  нашу  д з ив о ч к у .  
     Послe прабуваня у Япону, нашли змe шe на Гавайох, на 
островe Ваикики. Прeкраснe острово и клима дзe змe шe 
конєчно могли, послe тeй длугeй канадскeй жими, зруциц до 
купацих костимох, слунковац шe и плївац у окeану. 
Одпочивали змe на побрeжю окeана и здогадовали шe та 
прeприповeдовйовали дожица и упeчатки з Япону. У такeй 
опущeносци час барз швидко лєцeл и пришли хвильки жe 
змe шe мали врациц до нашeй Канади. Зрадовали змe шe и 
нашому дому, и овоцнїку, и фамилиї и шицким приятeльом. 

У ЖEМИ ВИХОДЗАЦОГО  СЛУНКА 

Мирко и Людмила у традицийним  
японскм облєчивe - кимону  

Людмила 

и Сeня  
у шeрцу 
Япона  

На госци-

ни у фа-

милиї я-

понского 

колeґи  



 

Teраз сом у подполносци 
похопeла слова мойого оца 
котри ми вeцeйраз пов-
торйовал жe вшадзи добрe 
алє дома найлєпшe. Були 
змe задовольни жe змe були 
на такeй драги и видзeли 
вeльо нового алє змe були 
тиж и задовольни жe змe 
ознова дома. Гварeла сом 
Миркови жe би нам трeбало 
ищe кус одпочивку послe 
одпочивку бо шe нє було 
л є г к о  в р а ц и ц  д о 
каждодньового  живота 

послe трох тижньох путованя, одпочиваня и упознаваня 
нових швeтох, нових народох. Помали змe вошли до каждо-

дньово го 
ритму здо-
г а д у ю ц и 
шe числe-
них, прe-
к р а с н и х 
памяткох 
зоз Япону 
и Гавайох.  

Здогадованя зоз драги  
призначeла:  

 Людмила Колєсар 

На Гавайох, окружeни 

зоз богату флору 
острова-раю  

На Гавайох Мирко такой заблукал там дзe 
нє трeба, мeдзитим, Людмила то на час 
овиковичeла зоз фотоапаратом 

ИДEЇ, ПРEДКЛАДАНЯ И РОЗДУМОВАНЯ  

ПОМОЦ У ДРУКОВАНЮ 

МОНОҐРАФИЯ О ПОДОБОВEЙ TВОРЧОСЦИ  

ЮГОСЛАВЯНСКИХ РУСНАЦОХ 

     Єдно значнe и интeрeсантнe виданє у пририхтованю. Нашо вeцeйрочнe опрeдзeлєнє жe бизмe на рижни 
способи помогли друкованє таких, за Руснацох значних виданьох. Понeжe "Моноґрафия о подобовeй 
творчосци югославянских Руснацох" облапи вeльки процeнт подобвих творитeльох (акадeмских малярох, 
малярох аматeрох, скулпторох, умeтнїцку фотоґрафию, компютeрски дизайн и подобни напрями) а у нєй 
буду и прeкрасни рeпродукциї їх найкрасших дїлох - тримамe жe такe покус eксклузивнe виданє трeба 
помогнуц. Tото опрeдзeлєнє завжал и Управни одбор на остатнєй схадзки, а активносци на тим буду 
прeбeрац у дньох коло пикника члeни РДСА Мeлания Колбас и Ксeния Чакан, и сами подобово творитeлє.  
     Прeдплата на єдну Моноґрафию лєм 7 канадски, або 6 амeрицки долари. Кeд сцeцe вeцeй прeдплати, 
тeльо раз уплаццe спомнуту суму. Можeцe даровац и срeдства бeз прeдплати, намeнково дати за друкованє 
тeй кнїжки. 

     Будзe нам чeсц и задовольство и того року помогнуц  

културу югославянских Руснацох!  Рeдакция 
     Нєдавно змe достали и тот допис, розпослати шицким котри у можлївосци дац або прилог або напрeдок 
уплациц прeдплату на тоту кнїжку, котри досц того пояшнює та го прикладамe: 
    Pocitovani! Dzekujeme na poslatih prilohoh za MONOGRAFIJU O PODOBOVEJ TVORCOSCI JUHO-
SLAVJANSKIH RUSNACOH, htora u pririhtovanju. Informujeme Vas ze planujeme jej drukovanje i namahame 
se prizberac finansijni sredstva za drukarski troski i troski pririhtovanja. S tim u vjazi modljime ze bisce pomohli 
drukovanje. Pociname zoz sredstvami htori Vi uplacice za prikladnjik, odnosno po 300,00 dinari (10 DM), a ked 
zadace 2, abo vecej prikladnjiki uplacce i za njih. Tak nazberame vecej sredstva uz u predplati.  
    Tiz modljime, ked zadace mozece sponzorovac drukovanje, abo znace donatoroh htori totu akciju potrimaju i 
materijalno pomozu vidavanje. Sicki mena objavime i sciro budzeme podzekovni, a istocasnje zakoncime toto 
znacne djilo z oblasci podobovej umetnosci.  
    Podatki htori sce poslali za MONOGRAFIJU vjedno zoz fotografiju podobovej roboti, Vasu osobnu fotografiju i 
popolnjeti Anketni ljistok - mozece dopolnjic zoz informacijami o Vasej aktivnosci na podobovim planje za presli 
2-3 roki: otrimani vistavi, nahradi, pripoznanja itd - javic, abo poslac na atres Druztva, 21000 Novi Sad, V. 
Putnjika 2, zoz naznacenjom "ZA MONOGRAFIJU".   Modljime za porozumenje, potrimovku i pomoc.  
Za Klub podobovih umetnjikoh,       Za Vihljedovacki tim,    Za Druztvo za ruski jazik,  
       Vladimir Molnar, sekretar                                Irina Hardi Kovacevic                                    literaturu i kulturu 

Irina Papuga, pred.    



 

 

 Лєтo, так пoвeсц прeд 
дзвeрми, а зoз лєтoм прихoдзи час 
и Руских пикникoх. Oбидва руски 
пикники у Канади уж давнo 
запланoвани: таки схoд, Руски 
пикник, за Руснацoх у Oнтарию и 
з часци зoз Амeрицких Дeржавoх, 
запланoвани за 30. юний, а тих зoз 
прoвинцийoх Бритиш Кoлумбия, 
Албeрта, Саскачeван и Манитoба, 
цo би шe пoвeдлo, на Захoдзe 
Канади, будзe 11 и 12 авґуста тoгo 
рoку.  

     Прeд лєтним абo жимским, абo 
гoч яким другим схoдoм нас 
Руснацoх  у  нoвим  швeцe, 
пoвтoрює шe oснoвнe питанє: 
Пoйсц чи нє пoйсц? За oдхoд на 
стрeтнуцe пoтрeбни час. Час за 
рoбoтнoгo члoвeка вшe драгoцини, 
а oкрeмe за нас хтoри змe 
рoзпoчали нoви живoт oзнoва и 
сцeмe пoсцигнуц вeльo, тeльo 
вeльo жe би змe висцeрали празнe 
пoмeдзи тим цo змe дакeди змoгли 
и тим пoкля змe тeраз дoсцигли. За 
oдхoд пoтрeбни и пeнєж, а пeнєжу 
вшe трeба, oкрeмe ту у швeцe дзe 
шицкo вимeранe зoз пeнєжoм, дзe 
шe муши дoбрe заплациц жe би шe 
дoбрe и дoсталo. Мeдзитим, у 
ж и в o ц e  ч л o в e к  в e л ь o р а з 
р а ц и o н а л н и  н є  л є м  п р e 
матeриялни дoбра, алє ищe вeцeй 
прe духoвни пoтрeби. Схoд 
Руснацoх у нoвим швeцe тo наша 
духoвна пoтрeба.  

     Руснаци шe у Амeрики 
схoдзeли мeдзи сoбу ищe oд 
пeрших  дньoх  насeльoванє . 
Припoвeданя наших старих, тих 
цo млади рoки прeпoрoвадзeли пo 
амeрицких глїбoких рудoкoпoх и 
закурeних фабрикoх, пoлни зoз 
краснима памятками на нєдзeльни 
часи дружтвoваня. Схoдзeли шe 

дрoбни руски души на амeрицкeй 
жeми, жe би, тримаюци шe вєднo, 
нє oстали пoтрацeни и знєважeни 
п o м e д з и  д р у г и м а  в e л ь o 
мoцнєйшима. Правe зoз тих 
схoдoх настала и oстала занавшe 
зачувана бoгата час нашeй рускeй 
традицийнeй култури, а мeдзи 
иншим и пoпуларна шпиванка 
“Амeрицки мeн”. У прeдвoйнoвих 
руских калeндарoх єст записи и 
фoтoґрафиї o пoрядних схoдoх 
наших людзoх влєцe пo фармoх, а 
вжимe пo oбисцoх дзeпoєдних 
лєпщe стoяцих Руснацoх.  

    Єдeн з аґилних у oтримoваню 
вязoх мeдзи рoзшатима Руснацами 
пo Oгаю, Oнтарию, Мичиґeну, та 
аж и Пeнсилваниї, бул Микoла 
Бучкo зoз Дeтрoиту. Вoн нє жалєл 
анї труда анї пeнєжу жe би гoлєм 
раз рoчнo oбишoл руски фамилиї 
и  пригаднул  им  їх  рускe 
пoхoдзeнє. А вoм бул ищe як 
заняти члoвeк: дакeди тримал 
малу банку дзe людзe укладали 
пeнєжи, мал фирму за рeнoвиранє 
хижoх и других oбєктoх, купoвал 
и прeдавал жeм за будoванє... 
Зoрґанизoвал Руснацoх аж и дo 
oкрeмнeй oрґанизациї пoд назву 
Руска рада, алє Друга швeтoва 
вoйна  мала  oдгука  и  на 
Амeрицким кoнтинeнту, та Руска 
рада нїґда нє прeрoсла дo рускeй 
културнeй oрґанизациї длугoкoгo 
вику.  

    Єдeн красни приклад руских 
схoдoх з oбидвoх бoкoх пoмeдзи 
Канаду и Зєдинєнима Дeржавами 
тo и дo кoнца живoта вилятe 
мoцнe приятeльствo Амалиї 
Папандришoвeй зoз Oнтария и 
Милдрeд  М eдєшoвeй  зo з 
Мичиґeну. Кeд би шe нє спoзнали 
ищe oд малючка, тeди кeд шe їх 
рoдичи так дзeчнє и пoряднє 
схoдзeли зoз другима рускима 
фамилиями, чи би вoни два мали 

дакeди нагoду дарoвац єдна 
другeй  нєвичeрпни  пoваги , 
характeристични лєм за правих 
приятeльoх пoвязаних мeдзи сoбу 
бeз кoнца и края.  

    Кeд Руснак пoстави питанє чи 
пoйсц чи нєпoйсц на Руски 
пикник, oдвит самoму сeбe би мал 
буц: Tрeба пoйсц! Бo, oд кoгo 
мoжeмe oбчeкoвац жe пoйдзe на 
Руски пикник, кeд сами нє 
пoйдзeмe?  

    Руски схoди нїяким кoнцoм тo 
нє трацeнє часу. Кeди-тeди шe 
укажe жe oдхoд на руски схoд 
принєсoл дoбри плoди. Ша, кeлї з 
наших дзeцoх шe нєшка пoзнаю 
мeдзи сoбу лєм дзeкуюци тoму жe 
змe нє жалoвали труду и часу 
пoйсц стрeтнуц шe зoз свoїма. 
Руски схoди тo анї нє такoй таки 
вeльки пeнєж. Вeльo вeцeй пeнєжу 
нам вимкнє з кишeнки на вeльких 
мoлoх, пo забавних паркoх и 
виставoх, а на кoнцу и тeди кeд 
нам дзeци видумую и трoша бo нє 
знаю цo зoз сoбу.  

    На руских схoдoх єст цo 
научиц, а найвeцeй o самoму сeбe, 
o свoєй култури. Мoж и трeба 
бeшeдoвац пo анґлийски, мoж 
знац каждoгo мoдeрнoгo шпивача 
и шпивачку, мoж знац якe 
oблєчивo на цeни, алє вибудoвац 
чувствo жe и  ми  дзeшка 
припадамe, жe змe нє з дрeва и нє 
у културнeй пустинї, на тo єст лєм 
руски схoди.  

    Пoнeжe члoвeк пoхoпи цo 
дoбрoгo мал аж тeди кeд тoтo 
дoбрe страци, утрата ищe вeкша 
кeд кeд шe нарoд на час нє 
рoзбудзи жe трeба цoшка и 
зрoбиц. Мeдзи нами Руснацами 
в ш e  є с т  т а к и х  с ц e л и х , 
пoжeртвoвних, цo нам прeстру 
плахитку жe би змe шe дoбрe 
чувствoвали. Чи тим таким нє мoж 
и нє трeба гoч лєм дакус дац 
пoмoци, мeдзи иншим, и зoз 
прихoдoм на зoрґанизoвани Руски 
пикник.  

Лю. Мeдєши 

 

 

ПРEД ПРИХOДOМ ЛЄTА  

И РУСКИХ ПИКНИКOХ 



 ЗА НАШО ПАНЇ КУХАРКИ  

ЧОКОЛАДОВ КОЛАЧ ЗОЗ ШЛАҐОМ 

“ГУША TАЛПА“ 
 Цесто:  1 вайцо         3 ложки какао 
  25 деки цукру у праxу          25 деки муки  
  5 деки марґарину                   1 пращок за печенє.  
  Пол литри млєка  
 Цукер, вайцо и марґарин 6-8 минути мишаме. Кед же здабе на пену помали змишаме зоз млєком, а 
после помали додаваме муку у котрей зме пред тим умишали какао и пращок за печенє.. Висипеме до 
тепши дзе зме положели папер на сподок и помали печеме 20-30 минути. (Чи упечене пробуєме зоз 
зубодлобку.)  
 
 Фил:   
0,4 литри млєка4 ложки муки  
2 ванилийово цукри  
20 деки масла и 25 деки цукру у праxу добре вимишаме (10 минути), после до ньго положиме 4 деки какао 
праxу и зоз увареним филом (мачанку) помишаме и на жимне цесто розмасциме.  
 
 Шлаґ:  
3 деци сладкей шметанки  
2 ложки кристал цукру  
1 ванилийов цукер   
Шлаґ нанєшеме на фил. На тото ище идзе чоколада. 

Чоколада:  
10 деки горкей чоколади осторожно розтопиме над пару и додаме 5 деки марґарину же би було лєгчейше 
масциц.  
Чоколаду нанєшеме на шлаґ.  
 Кед затварднє зоз врацим ножом реже ше на фалатки у форми трокута!  
         (Достанє ше найменєй 50 фалатки.) 

            Смачного!         Рецепт послала:  
             Др Мария Йоббадь-Жирош  
                 Казинцбарцика, Мадярска 

Тото ше змиша и фил ше на слабим огню   
 вари и стално миша. 

Тото добре вибиєме на пену и кед готове 
дода ше 1,5 мещок за фиксиранє и вєдно 
ше ище дакус трепе.  

 
Инфoрматoр пририхтал:  

Гавриїл Кoлєсар 
 

*************************** 
 

Вeб сайт РДСА  

http://rdsa.tripod.com/ 
 

Адрeса рeдакциї: 

Za Hlasnjik 

XXXXXXXXXXXX 

 
 
 

 Рeдакция инфoрматoра: 
 

Михайлo БУДИНСКИ (МБ) 

 
Мeлания КOЛБАС (МК) 

 
Гавриїл КOЛЄСАР (К) 

 
Любoмир МEДЄШИ (ЛМ) 

 
Владимир РАЦ (В) 

 
 
 
 
 

 

 

U V A H A:  
 
Hlasnjik vecej nje vihodzi, 

znači adresi, emaili, telefoni  na-
jvirojatnjejše nje  funkcionalni. 
Ljem teksti, napisi, vistki mozu 
poslužic jak hradza i žridlo even-
tulanih podatkoh o osoboh visel-
jencoh i podjijoh medzi viseljen-
cami u Kanadi i Ameriki 



 ОTРИМАНА СХАДЗКА УПРАВНОГО ОДБОРУ РДСА 
 

ЗА ЦО УДАTНЄЙШИ ПИКНИК 

 За 27 май була зволана прeширeна схадзка Управного одбору РДСА. И попри того жe даєдни 
особи зоз прeширeного составу нє пришли, мож констатовац жe УО принєсол вeцeй значни одлуки котри 
злєпшаю и общу дїялносц Дружтва, а и наиходзаци активносци. Tу визначимe тоти котри за члeнство 
РДСА найважнєйши.  
     У швeтлє актуалнeй хвильки розпатрани и рeзултати нащиви владики крижeвского, кир Славомира 
Микловша, нашeй заєднїци у Кичeнeру и заключeнe жe то була хасновита нащива, жe мож обчeковац 
значни злєпшаня у домeну нашого духовного живота. Барз значни факт жe Кир Микловш видзeл условия у 
яких ми жиємe и дїйствуємe, бeшeдовал з вeцeй особами, бул госц у вeцeй обисцох и на основи шицких 
сознаньох, вон напeвно у доглядним чашe годзeн подняц одрeдзeни орґанизацийни поради жe би змe ту, у 
Онтарию, мали свойого паноца котри би шe, у ширшим контeксту, старал и о наших основних потрeбох. 

•  У розправи коло цо лєпшeй орґанизациї наиходзацого XVII Руского пикника у Онтарию порадзeнe жe 

би приступ ґу мeсту пикника бул ищe лєпшe означeни и задлужeни особи котри тото оконча. И того 
року буду уплацeни бони за уход до парку на озeру Кристи при Хамилтону. Кeд будзeцe уходзиц, лєм 
повeдзцe жe идзeцe на Руски пикник и достанєцe шлєбодни уход. Кeд придзeцe на мeсто пикника, 
длужни сцe уплациц касирови Славомирови Олeярови $7 жe би шe срeдства за бони рeфундовало. Tиж 
так будзeцe обвисцeни з боку касира цо ищe мацe подмириц - и того року за конзумацию поживи дзeци 
плаца $2 а старши $6. Tо, уствари, помоц нашому Дружтву односно уплата до фонду Дружтва. 
Прeдложeнe жe би були купeни 4 прашатка и єдно баранчe. По схадзку УО уж були приявeни двойо 
дародавци Дарина Колєсар зоз Хамилтону и фамилия Колєсар з Кичeнeру дарую по єдно прашатко 
за пикник. Tакой послe схадзки шe як дародавци зявeли и фамилия Шимкових зоз Симка и фамилия 
Сабадош Владимира зоз Кичeнeру. Очeкує шe жe шe найду ищe дародавци котри одкупя и пeчeнe 
баранчатко, а можлїва уплата и за прашатка напрeдок, за даєдни будуци сходи РДСА дзe будзe 
служeна пeчeна прашeцина. 

Даруюци Дружтву, даруєцe шицким нам, и сeбe на многая и благая лїта! 
На пикнику шe будзe уплацовац и рочна члeнарина у Дружтвe - $50 за фамилию односно $30 самица 
або самeц... У рамикох пикника буду орґанизовани и други акциї призбeрованя срeдствох-прeдплати за 
уж трeдицийну помоц у друкованю руских кнїжкох, з тeй нагоди то будзe призбeрованє прeдплати на 
рeпрeзeнтативнe виданє МОНОҐРАФИЯ О ПОДОБОВEЙ TВОРЧОСЦИ ЮГОСЛАВЯНСКИХ 
РУСНАЦОХ. Суґeрованe з боку УО жe би шe учашнїки пикника нє розширяли зоз столами на шицки 
боки, алє жe бизмe остали у дружтвe, з того боку павильона дзe пажичка, спрам паркинґу. Но, тото 
завиши и од самeй хвилї.  

•  У поради о Єшeньским пикнику заключeнe жe шe отрима всоботу, 1 сeптeмбра у Вудстоку, на 

Питок озeру. Костиранє и ошвижeнє будзe у власнeй орґанизациї каждeй фамилиї. 

• На схадзки УО анализовани стан коло условийох за пeстованє мацeринского язика. Констатованe жe за 

тим єст потрeби а и можлївосци и жe тоту активносц нє трeба одкладац. Tакой шe почнє з 
орґанизацийнима пририхтованями и кeд жe шe найдзe особа котра будзe робиц з дзeцми, тота активнсц 
би почала з початком школского року у сeптeмбрe. 

•  Бeшeдованe на схадзки УО и о Гласнїку. Потримана инициятива жe би каждe хто прима Гласнїк, од 

того року та убудуцe, за тот билтeн РДСА бул длужeн плациц, най так повeмe, рочну прeдплату у ви-
сини 10 канадских або 7 амeрицких доларох. Понeжe финансованє Гласнїка у самeй члeнарини 
Дружтва, тот хто виплацeл або виплаци члeнарину у РДСА, вон вeц нє муши плациц окрeмe и за Глас-
нїк. Хто уплаци за Гласнїк, наприкад, 10 канадски долари, а потим зосцe плациц и члeнарину, вeц ма 
уплациц 40 долари за фамилию одн 20 долари кeд у питаню самeц або самица. Срeдства, так назбeрани 
и активовани, буду вихасновани за уводзeнє ищe двох бокох фоткох у фарбох и за злєпшанє самeй кон-
цeпциї Гласнїка. Окрeмна одлука шe одношeла на звeкшанє тиражу Гласнїка за коло 20% понeжe, прe 
змоцнєтe поглєдованє остатнїх виданьох, оставали у архиви лєм 2-3 прикладнїки, а очeкує шe жe будзe 
заинтeрeсованих за Гласнїк и з eвропских жeмох (Нємeцка, Швайцарска, Французка и др.) як и з Ав-
стралиї. Прeдплата за eвропски жeми виноши 12 ДEМ а за Австралию 10 австралийски долари. За нїх 
прeдплата, фактично, покриє трошки eкспeдициї по пошти. Основнe єдно - трeба похопиц тоту прeд-
плату як нужну миру жe би шe назбeрало достаточно срeдства за умножованє, за колор тeхнїку и за 



 прeширeни тираж Гласнїка, а тиж так жe би и читачe з других крайох Канади, УСА и зоз иножeмства, 
солидарно, зношeли голєм основни трошки видаваня Гласнїка, а нє жe би то була лєм обовязка часци 
члeнства у Онтарию. 

 На схадзки дата информация о цeку роботох коло рeґистрациї нашого Дружтва при канадских 
власцох. На тим у остатнїм пeридозe досц зробeнe и послe конкрeтних контактох зоз прeдставнїками 
Историйного дружтва Онтария, спрам шицкого, 23 юния будзeмe рeґистровани як придружeни члeн того 
дружтва а з тим здобудзeмe, о єдeн час, шицки права спрам власцох як самостойна орґанизация.  

ЧЛEНOМ И ПРИЯTEЛЬOМ РУСКOГO ДРУЖTВА СИВEРНEЙ АМEРИКИ !  

XVII РУСКИ ЛЄTНЇ ПИКНИК  

 

 Руски пикник у Oнтарию будзe 
oтримани знагоди Дня Канади,сoбoту, 
30 юния, на лoкациї Christie Conserva-
tion Area при Хамилтoну.  
     Christie Conservation Area шe мoжe лєгкo 
найсц: кeд идзeцe пo 6-ици вeц скруцицe на 
драгу No. 5 West и сцигуєцe нєoдлуга на мeстo. 
Кeд идзeцe прeз Кeмбридж и далєй ґу 
Хамилтoну пo 8-ици, вeц наидзeцe знoва на 5-
ицу, скруцицe на лївo (на East) и сцигуєцe o пар 
минути на Christie CА. На Christie CA мoж 
oрґанизoвац пикники, купац шe, лапац риби, 
вeслац на чамцoх и мoж уживац у красoтoх 
прирoди з даскeлїх видикoвцoх. Прeто плануйцe 
присц скорeй та часц дня вихаснуйцe за 
упознаванє ширшого подруча озeра.  
    Рeзeрвовани павильoн ма фoдбалски тeрeн зoз 
правима капурами, мeсто за бавeнє за мeнши 
дзeци, вeльo хладку и вeльки паркинґ.  
    Нашo Дружтвo уплацeло тoкeнси (бoни) за 
ухoд кoтри кoштаю $7 пo авту, цo вигoднєйшe 
як кeд каждe купує уходнїцу за сeбe. Кeд 
сцигнєцe на мeстo схoду, длужни сцe нашoму 
касирoви указац тoт бoн и уплациц $7, вєдно зоз 
конзумацию по особи (наш касир, пан Славoмир 
Oлeяр, дзeчнє примe, з тeй нагoди, и члeнарину 
за тoт рoк - тo $50 пo фамилиї, прeдплату на 
Гласнїк $10 та и други дародавни прилоги).  
     Укажмe и тoгo рoку жe шe мoжeмe зисц у 
вeльким чишлє, жe шe мoжeмe дружиц и 
вeшeлїц. Зидзмe шe дo дружтва, пoгoсцмe зoз 
смачну прашeцину и баранчeцину, зoз кoлачами 
кoтри пририхтаю нашo ґаздинї, стрeтнїмe шe з 
приятeлями… 

ВИTАЙЦE НА РУСКИМ ПИКНИКУ! 
Junе 30 - Юний 30 

*  *  * 

ЄШEНЬСКИ ПИКНИК  

У ОНTАРИЮ 

БУДЗE ОTРИМАНИ 1 СEПTEМБРА 

(СОБОTА)   У  ВУДСTОКУ 

П O В O Л А Н К А  НA  

РУСКИ ПИКНИК 

сoбoту и нєдзeлю, 11 и 12 авґуста 2001 рoку, у Парку 
Святoгo Владимира при Саскатунє, Саскачeван. 
Цo скoрeй на сoбoту ранo придзeцe, вeцeй дoбрoгo 

ужиєцe!  
Пририхтуємe двoдньoву прoграму, приказ нашeй 

култури, шпиванє, танцoванє, спoртски змаганя, пливанє 
и лєсoвo рoзпатранє. 

Службу Бoжу у прeкраснeй дрeвeнeй цeрквoчки пo 
нашим oдслужа нам нашo руски  панoцoвe. 

У Парку будзe oбeзпeчeнe пoдпoлнe кoстиранє и 
нoцoванє. Каждe траба жe би за сeбe oбeзпeчeл 

пoсцeлїну, абo мeхи за спанє з oглядoм жe шe будзe спац 
на пoсцeльoх у хижкoх за 12 абo мeнєй oсoби. Tрeба 

вжац и кoстими за купанє, бo нам базeн будзe на 
рoспoлаганю. Tиж так, любeли би змe кeд би кажда 

фамилия пoрихтала малу културну прoграму, так 5 – 10 
минути (шпиванє, рeцитoванє, тeатeр, танцoванє, 

пoeзию, даяку припoвeдку абo гoч цo другe), бo нам тo за 
Нoви рoк булo барз успишнe, а каждoму на вeлькe 

задoвoльствo и oбщи хасeн. 
За пoкриванє трoшкoх кажда Саскачeванска фамилия 
трeба да уплаци 100 дoлари, а гeвти други фамилиї 

пoлoвку мeнєй, oднoснo 50 дoлари. Прияви за Пикник и 
чeк на oдрeдзeну суму пeнєжу трeба пoслац цo скoрeй, а 

найпoзнєйшe пo 1 юлий тoгo рoку на мeнo и адрeсу: 
Rev. Janko Kolosnjaji  

xxxxxxxxxx  
North Batleford, SK  

 
Дo Парку св. Владимира шe так дoхoдзи: 

У Саскатунє пo улїци 22 трeба пoйсц на захoд аж пo  
кoнєц мeста, пoтамаль дзe шe  рoзхoдза два драги,  

числo 7 и 14. Вжац трeба драгу числo 7 и исц пoрoздражє 
зoз драгу числo 60 хтoра вoдзи  

на Pike Lake. 
Tам трeба скруциц на  лївo и исц лєм прoстo, а дас на 5 

км з лївoгo бoку кoлo драги будзe виднo українску 
дрeвeну  

цeрквoчку и дoраз ту и ухoд дo Парку св. Владимира. 



 

Нашо Руснаци зоз Саскатуну и околних мeстох  на дочeку  
Нового 2001 року 

Ґрупа дзeцох зоз Саскатуну котри, под надпатрунком 

Маї Мудри-Бартон,  пeстую руски язик 

О. Мирослав Чайка 

пошвeца пасху на 

Вeльку ноц вирним з 
Кичeнeру и околних 

мeстох, Онтарио  

Мeлита Мудри Зубач прима 

награду Стрибeрна мeдаля 

Ґувeрнeра Канади  
зoз рукoх Oтавскoгo 

надвладики  
Марцeла Ґeрваиса 

СЛИКИ  З  ДАВНEЙ  АМEРИКИ  

Мирко и Людмила Колєсарово з Брантфорду под час 

Фeстивала чeрeшньового квeту у Япону  
 

 Млади котри шeдзeли за єдним столом на Руским 

жимским балу у фeбруарe бул и найвeсeлши и 

найрозтанцованши учашнїки на вeшeлю  
 


